
კომუნიკაციის არავერბალურ ნიშანთა წვდომა ურთიერთობის პრობლემის მქონე 
მოზარდებთან 

 

აბსტრაქტი 

მოცემული სამაგისტრო ნაშრომი ეხება კვლევით ანგარიშს თემაზე– 

_კომუნიკაციის არავერბალურ ნიშანთა წვდომა ურთიერთობის პრობლემის მქონე 

მოზარდებთან. კონკრეტული თემით დავინტერესდით გამომდინარე იქიდან, რომ 

ურთიერთობა ერთ–ერთი ფუნდამენტური მოთხოვნილებაა ადამიანის 

ცხოვრებაში, და ის განსაკუთრებით კრიტიკულია მოზარდობის ასაკში; ამ დროს, 

ურთიერთობები უფრო მაღალი მნიშვნელობისა და ფუნქციების მატარებელია, 

ვირდე სხვა ასაკებში. 

იმდენად, რამდენადაც მნიშვნელოვანია სოციალური ინტერაქციები, იმდენადვე 

საინტერესო და საყურადღებოა ამ კუთხით არსებული პრობლემები განვითარების 

ამ პერიოდში. იმისათვის, რომ დაიკმაყოფილო კონკრეტული მოთხოვნილება, 

პირველ რიგში უნდა არსებობდეს ურთიერთობის სურვილი, შემდეგ, სხვა ის 

პიროვნული თუ ფსიქოლოგიური მახასიათებლები, რასაც სოციალური 

კომპეტენცია მოითხოვს; ამათგან ერთ–ერთი ყველაზე მნიშვნელოვანი 

ინდიკატორია შიშის ხარისხი ურთიერთობებში, რომელიც ხელისშემშლელი 

ფაქტორი შეიძლება გახდეს ურთიერთობის მოთხოვნილებისდაკმაყოფილებაში. 

ჩვენი კვლევის სამიზნე ჯგუფის წევრები, სწორედ ამ მიმართულებით 

ურთიერთობის პრობლემის მქონე მოზარდები არიან_ ახალგაზრდები, 

რომლებსაც ნორმიდან გადახრა აღენიშნებათ, როგორც ურთიერთობის 

მოთხოვნილების, ასევე შიშის ხარისხში.  

აღნიშნული პრობლემა, ერთის მხირვ, შესაძლოა უკავშირდებოდეს ტრავმულ 

გამოცდილებას, მეორეს მხრივ სოციალურ უნარს.ჩვენი კვლვეა ეხება, 

ურთიერთობის პრობლემის მქონე მოზარდებთან სოციალური უნარის 

მოქმედების ხარისხსა და ხასიათს.   

ჩვენ ვვარაუდობთ, რომ სოციალური უნარი, კერძოდ, სხვისი აზრებისა და 

გრძნობების წვდომის უნარი, მნიშვნელოვანი ცვლადია მოზარდთა აფილაციის 

ტენდენციის პრობლემაში.  

ჩვენი ვარაუდი გადავამოწმეთ 18 დან 20 წლამდე მოზარდებთან. მათთან 

აფილაციის ინსტრუმენტის გამოყენებით გამოიკვეთა შემდეგი ოთხი 

კომუნიკაციის არავერბალურ ნიშანთა წვდომა ურთიერთობის პრობლემის მქონე 
მოზარდებთან 

პრობლემური ჯგუფი: 1.დაბალი მოთხოვნილება და მაღალი შიში („ტრავმული“); 

2.  მაღალი მოთხოვნილება და დაბალი შიში („მოურიდებელი“) ; 3. დაბალი 

მოთხოვნილება და დაბალი შიში („ჩაურთველი“); 4. მაღალი მოთხოვნილება და 

მაღალი შიში („მორცხვი“). 

გამოვლენილ პრობლემურ ჯგუფებში გავზომეთ სხვისი აზრებისა და გრძნობების 

წვდომის უნარი.  

კვლევამ საინტერესო შედეგები მოგვცა იმ კუთხით, რომ მენტალური 

მდგომარეობების წვდომის უნარი მართლაც მნიშვნელოვანი ცვლადი აღმოჩნდა 

სამიზნე ჯგუფებთან; სტატისტიკურად, განსაკუთრებით 

სანდოაურთიერთიერთობების ნაკლებად პრობლემურ და მეტად პრობლემურ 

ჯგუფებს შორის განსხვავება აზრების წვდომის უნარში.  

შედეგებმა აჩვენა, რომ ურთიერთობის პრობლემა შესაძლოა იყოს 

დაკავშირებული, როგორც სოციალურ უნართან ასევე სხვა ფაქტორთან 

(მაგალითად, შესაძლოა,  ტრავმულ გამოცდილებასთან). თუმცა იმ შემთხვევაში, 

სადაც უნარის დეფიციტთან გვაქვს საქმე, ურთიერთობებში უკიდურესად 

პრობლემურ შემთხვევებს ვიღებთ: 1. მაღალიშიშის გამო, მოზარდი უარს ამბობს 

მისთვისმნიშვნელოვან ურთიერთობის მოთხოვნილებაზე („ტრავმული“ ტიპი); 

2.დაბალი შიშისა და დაბალი მოთხოვნილების ჯგუფის შემთხვევაში,  შესაძლოა 

საქმე გვქონდეს კლინიკურ სპექტრთან (ურთიერთობაში „ჩაურთველი“ ტიპი). რაც 

შეეხება „მორცხვ“ და „მოურიდებელ“ ჯგუფებს_ მენტალური მდგომარეობების 

წვდომისნორმალური  უნარი აჩვენეს. სავარაუდოა, რომ მათი პრობლემური 

მდგომარეობა სპეციფიური გამოცდილებითაა გამოწვეული.სწორედკომპლექსური 

მენტალური მდგომარეობების წვდომის უნარის ხარჯზეშეუძლიათ მათ, 

გამოვიდნენ დადებითი გამოსავლით მდგომარეობიდან. 

 

საძიებო სიტყვებია: აფილაცია; შიში; მოთხოვნილება;გონების თეორია; 

მოზარდები. 

